
A
zәrbaycanda aparılan islahatlar,
düşünülmüş siyasәt ölkәmizin
hәr tәrәfli inkişafını tәmin edir.
Ulu öndәr Heydәr Əliyev tәrәfin -

dәn müәyyәnlәşdirilmiş, ölkә prezidenti İlham
Əliyev tәrәfindәn müasir qlobal çağırışlar әsa -
sında zәnginlәşdirilәrәk uğurla davam et dirilәn
milli inkişaf strategiyası ölkәmizin vә xalqımızın
gәlәcәyinә böyük nikbinliklә bax mağa imkan
verir. Son on il әrzindә Azәrbaycan dünyada әn
sürәtli templә inkişaf edәn dövlәt kimi tanınır.
Bunun başlıca sәbәbi elmi әsaslara söykәnәn
iqtisadi islahatların siyasi islahatlarla ta mam -
lanması vә uzlaşdırılmasıdır. Azәr bay canın bu
tәcrübәsi dünyada maraqla qarşılanır vә öy -

rәnilir. Dövlәt başçısının qarşıya qoyduğu әn
mühüm vәzifәlәr sırasında sosial-iqtisadi inki -
şafın innovativ vә kreativ vasitәlәrlә sürәt lәn-
dirilmәsi mühüm yer tutur. İnnovasiya pro -
seslәrinin intensivliyinin artması hazırda qlobal
iqtisadi sistemdә baş verәn dәyişikliklәrin
mühüm istiqamәtlәrindәndir. İnnovasiya mühiti
üçün әlverişli şәraitin yaradılması prosesi ol -
duqca mürәkkәb vә resurs hәcmlidir, burada “ya -
radıcı” rol dövlәtә mәxsusdur. İqtisadiyyatın
inkişaf etdirilmәsindә innovasiyaların, yeni
texnologiyaların tәtbiqi ilә yanaşı, iqtisadi mü -
nasibәtlәrin etibarlılığı vә sabitliyini tәmin edәn,
cәmiyyәtin praktik olaraq әhәmiyyәtli mәsә -
lәlәrinin әn effektiv hәllinә imkan yaradan

hüquqi vasitәlәr dә xüsusi әhәmiyyәt daşıyır [7].
İnkişaf etmiş ölkәlәrdә olduğu kimi, Azәr -

baycanda da innovasiya siyasәtinin hәyata
keçirilmәsinә dövlәt sәviyyәsindә çox böyük
әhәmiyyәt verilir. Nәzәrә almaq lazımdır ki,
müasir innovasiya siyasәti dövlәtin sosial-iq -
tisadi siyasәtinin tәrkib hissәsi olmaqla, haki -
miyyәt orqanlarının elm, texnika vә elmi-texniki
nailiyyәtlәrinin hәyata keçirilmәsi sahәsindә
apardığı fәaliyyәtin mәqsәdini, istiqamәt vә
formalarını müәyyәnlәşdirir. Müvafiq siyasәtin
әsasını elmi-texniki inkişafın konseptual hüquqi
әsasları tәşkil edir. Hәmin әsasların işlәnilib ha -
zırlanması zamanı әsaslandırılmış müddәalar el -
min aparıcı sahәlәrinin inkişaf istiqamәtlәrini vә
texnoloji proseslәrin yerlәşdirilmәsi tәd birlәrini
әhatә etmәlidir. Bu zaman elmi-texniki inkişafın
stimullaşdırılması sisteminin tәkmillәşdirilmәsi,
elmin vә texnikanın prioritet inkişaf istiqa mәt -
lәrinin seçilmәsi, lisenziya-patent hüqu qunun,
elәcә dә intellektual mülkiyyәt hüquq larının
qorunması, elmi infrastrukturun yenilәş dirilmәsi,
elmi kadrların mövcud tәlәblәr sәviy yәsindә
hazırlanması vә s. kimi tәdbirlәr diqqәt mәr kә -
zindә saxlanılmalıdır. Ümumiyyәtlә, döv lәtin in -
novasiya siyasәtinin әsas mәqsәdlәri iq tisadi
әdәbiyyatlarda aşağıdakı kimi ifadә olu nur: 

– innovasiya fәaliyyәti üçün iqtisadi, hüquqi
vә tәşkilati şәraitin yaradılması; 

– innovasiya fәaliyyәtinin stimullaş dırıl ma -
sına, habelә innovasiya sferasında bazar mü na -
sibәtlәrinin vә sahibkarlığın inkişafına yardım
edilmәsi;

– innovasiya fәaliyyәtinә dövlәt yardımının
genişlәndirilmәsi vә innovasiya fәaliyyәtinin in -
kişafına yönlәndirilmiş dövlәt resurslarından is -
tifadәnin sәmәrәliliyinin yüksәldilmәsi; 

– beynәlxalq bazarlarda milli innovasiya
mәh sullarının satışının vә ölkәnin ixrac poten -
sialının inkişafı üzrә tәdbirlәrin hәyata ke çi -
rilmәsi vә s.

Son illәr әrzindә ölkәmizdә innovasiyaların
tiplәrinә görә ümumi sәnayedә innovasiyalara
çәkilәn xәrclәrin strukturunda ciddi dәyişiklik
qeydә alınmışdır. Bunun da әsas sәbәbi ölkәdә
dövlәt vә özәl sektor tәrәfindәn sәnaye sahә -
lәrinin inkişafına ayrılan investisiya qoyu luş -
larının, istehsal olunan innovasiyalı sәnaye
mәhsullarının rәqabәtqabiliyyәtinin vә ixrac

imkanlarının yüksәldilmәsi, daxili bazarın sә -
naye mәhsullarına olan tәlәbatının artması vә s.
hesab olunur [4]. 

Ötәn dövr әrzindә ölkә iqtisadiyyatının inki -
şafının müxtәlif istiqamәtlәrinin vahid dövlәt
proqramları çәrçivәsindә tәnzimlәnmәsi, iqtisadi
inkişafın sürәtlәndirilmәsi, sosial-iqtisadi inki -
şafda regionların rolunun yüksәldilmәsi, iqtisa -
diyyatın sahәlәrinin vә regionların kompleks
inkişafının tәmin edilmәsi nәticәsindә әhalinin
rifah halının vә hәyat standartlarının tәk mil lәş -
dirilmәsi istiqamәtindә mühüm nailiyyәtlәr әldә
edilmişdir [1]. Qeyd olunan ümumi inkişaf fo -
nunda Naxçıvan Muxtar Respublikasının iqti -
sadiyyatı vә sosial hәyatı özünәmәxsusluğu ilә
fәrqlәnir. Bununla yanaşı, ölkә başçısı tәrәfindәn
muxtar respublikanın inkişafına da yüksәk diqqәt
vә qayğı göstәrilir. Muxtar respublikada hәyata
keçirilәn islahatlar, Prezidentin müvafiq Fәrmanı
ilә yeni idarәetmә institutunun yaradılması bütün
sahәlәrdә әhalinin bugünәdәk üzlәşdiyi çәtin -
liklәrin vә problemlәrin hәllini tapmasına imkan
yaratmışdır. Hazırda da inkişafın tәmin edilmәsi,
ictimai, sosial-iqtisadi vәziyyәtin yaxşı laş -
dırılması mәqsәdi ilә müvafiq fәaliyyәtlәr hәyata
keçirilmәkdәdir [6].

Muxtar respublikada iqtisadiyyatın inki şafı -
nın davamlılığının tәmin edilmәsi, infrastruk -
turun vә sosial xidmәtlәrin daha da yaxşı laş-
dırılması, әhalinin mәşğulluğunun vә maddi
rifahının yüksәldilmәsi mәqsәdi ilә Azәrbaycan
Respublikası Prezidentinin 2023-cü il 05 iyun
tarixli Sәrәncamı ilә “Naxçıvan Muxtar Res -
publikasının sosial-iqtisadi inkişafına dair 2023-
2027-ci illәr üçün Dövlәt Proqramı” tәsdiq
edilmişdir. Dövlәt Proqramı yeni mәrhәlәdә
qarşıya qoyulmuş hәdәflәrin reallaşdırılması
mәqsәdi ilә hazırlanmışdır. Dövlәt Proqramında
Naxçıvan Muxtar Respublikasının sosial-iqtisadi
inkişafının daha da sürәtlәndirilmәsinә nail
olunması üçün mәqsәdlәr vә prioritet istiqa -
mәtlәr müәyyәn edilmişdir. Bundan әlavә, Azәr -
baycan Respublikası Nazirlәr Kabinetinin 2023-
cü il 15 sentyabr tarixli Sәrәncamı ilә “Naxçıvan
Muxtar Respublikasının sosial-iqtisadi inkişafına
dair 2023-2027-ci illәr üçün Dövlәt Proq -
ramı”nın “2023-2024-cü illәr üzrә Tәfsilatlı
Tәdbirlәr Planı” tәsdiq edilmişdir. Mövcud im -
kanlardan istifadә edilmәklә Naxçıvan Muxtar

Respublikasının sosial-iqtisadi hәyatında, o
cümlәdәn kәnd yerlәrindә iqtisadi fәaliyyәtin
sürәtlәndirilmәsi, әlverişli biznes mühitinin for -
malaşdırılması, investisiyaların cәlb edilmәsi
nәticәsindә ixrac potensialının artırılması, da-
yanıqlı iş yerlәrinin yaradılması istiqa mәt lәrindә
işlәrin yeni keyfiyyәt mәrhәlәsinә keçmәsi әsas
hәdәflәrdәndir [2]. Statistik mәlumatlara nәzәr
saldıqda, son illәr muxtar respublikada aparılan
islahatların artıq öz bәhrәsini verdiyinin şahidi
oluruq.

Makroiqtisadi göstәricilәr. 2023-cü ildә iq -
tisadiyyatın әsas sahәlәri üzrә mәhsul bura xılışı
1 milyard 552 milyon 115 min 800 manat ol -
muşdur. 

2023-cü ildә muxtar respublikada 593 milyon
899 min 900 manat dәyәrindә sәnaye mәhsulu
istehsal edilmişdir ki, bunun da 529 milyon 326
min 300 manatı vә ya 89,1%-i malların, 64
milyon 573 min 600 manatı vә ya 10,9%-i isә
xidmәtlәrin payına düşmüşdür. 

Muxtar respublikada sәmәrәli mәşğulluq im -
kanlarının yaradılması әhalinin alıcılıq qabiliy -
yәtini yüksәltmiş, әmtәә dövriyyәsinin hәcmini
genişlәndirmişdir. 2023-cü ildә muxtar respub -
likada pәrakәndә ticarәt dövriyyәsi 1 milyard
137 milyon 943 min 600 manat tәşkil etmişdir.
Eyni zamanda 2023-cü ildә әhaliyә 178 milyon
174 min 400 manatlıq ödәnişli xidmәtlәr gös -
tәrilmişdir. Hәmin dövrdә muxtar respub likada
informasiya vә rabitә xidmәtlәri 34 mil yon 242
min 700 manat olmuşdur. 2023-cü ildә bütün
maliyyә mәnbәlәrindәn әsas kapitala, ümumi -
likdә 167 milyon 477 min 900 manat vәsait

yönәldilmişdir. Hәmin vәsaitin 82,3%-i vә ya
137 milyon 776 min 600 manatı tikinti-quraş -
dırma işlәrinin payına düşür. Tikinti-quraşdırma
işlәri vә avadanlıqların alınması üçün dövlәt
büdcәsindә nәzәrdә tutulan vәsaitlәr hesabına,
ümumilikdә 32,1 milyon manat ayrılmışdır.
Yerdә qalan vәsaitlәr fәrdi tәsәrrüfatlar vә sa -
hibkarlıq subyektlәri tәrәfindәn maliy yәlәş -
dirilmişdir. Ümumiyyәtlә, innovasiyalar daha
tәkmil texnoloji proses yaradılması, bazara yeni
mәhsul çıxarılması, hәmçinin sosial xidmәtlәrә
yeni tәrzdә yanaşma ilә ifadә olunur. Zaman
keçdikcә bütün sahәlәrdә innovasiyaların artan
sürәtlә tәtbiq olunması muxtar respublikanın
sosial-iqtisadi inkişafının müasir mәnzәrәsini

yaradıb. İqtisadiyyatımızın sahә strukturunda
mütәrәqqi dәyişikliklәr, habelә әnәnәvi sahәlәrlә
yanaşı, texnoloji vә elmtutumlu yeni sahәlәrin
meydana gәlmәsi, yeni mәhsulların istehsalı,
mövcud mәhsulların yeni növ vә modi fika -
siyalarda bazara çıxarılması ilbәil daha geniş
miqyas alıb. İstehsala uzunmüddәtli innovativ
yanaşmanın nәticәsidir ki, hazırda muxtar res -
publikada 383 növdә mәhsul istehsal olunur, 350
növdә mәhsula tәlәbat tamamilә yerli is tehsal
hesabına ödәnilir. Sәnayedә vә kәnd tәsәr rü -
fatında müasir texnologiyaların, yeni xammal
növlәrinin istehsala cәlb olunması texnolo ji -
yönümlü innovasiyaların yayılmasını sürәt -
lәndirir [5].

Muxtar respublikanın bank, vergi vә maliyyә
sektorunda innovasiyaların tәtbiqi geniş vüsәt
alıb. Ən müasir texnologiyaların istifadәsi
diqqәtdә saxlanılıb, nağdsız ödәniş sistemlәri,

elektron bankçılıq tәşәkkül tapıb vә inkişaf et -
dirilib. Maliyyә xidmәtlәrinә sürәtli, asan vә sә -
mәrәli çıxışı tәmin edәn yeni ödәmә tex nolo -
giyaları, bankomatlar, ödәniş terminalları istifa -
dәyә verilib, sürәtli pul köçürmәlәri imkanı ya -
radılıb [8].

Daha müasir, yüksәk rahatlığı vә funk sional -
lığı ilә seçilәn supermarketlәr, alış-veriş mә r -
kәzlәrindә ixtisaslaşdırılmış satış şәbәkәlәri
vasitәsilә ticarәtin hәyata keçirilmәsi tәmin edi -
lib. Muxtar respublikada müxtәlif yar mar kaların
vә festivalların tәşkili yerli mәhsulların tanı -
dılmasına, ailә tәsәrrüfatlarında әmtәәlik istehsal
vә bazar tәcrübәsinin inkişafına xidmәt edәn
tәşkilati innovasiyalardır. Ailә tәsәrrüfatları üçün
müvafiq sahәlәr üzrә mәslәhәt vә maarif lәn dir -
mә xidmәtlәrinin tәşkili, qablaşdırma, etiket -
lәnmә, markalanma dәstәyinin göstәrilmәsi dә
bu qәbildәn olan yeniliklәr kimi diq qәtә layiqdir.

Elm vә tәhsil müәssisәlәrindә yaradılan
müasir informasiya-kommunikasiya infrastruk -
turunun interaktiv tәhsil sisteminә qoşulması
kadr hazırlığında yeni dövrün әsasını qoyub.
Muxtar respublikanın informasiya-rabitә sistemi
tamamilә yeni nәsil texnologiyalar әsasında
qurulub, “elektron hökumәt” portalı vasitәsilә
әhaliyә 300-ә yaxın elektron xidmәtin göstә -
rilmәsi tәmin edilib. Enerji tәsәrrüfatı smart tex -

nologiyaların tәtbiqi mәrhәlәsinә yüksәlib.
Muxtar respublikada istifadәyә verilmiş günәş
elektrik stansiyaları dövrümüzün әn qabaqcıl in -
novasiya nümunәsidir. Eyni zamanda kәnd ya -
şayış mәntәqәlәrindә әhalinin bütün zәruri
xidmәtlәrini eyni mәkanda әldә etmәyә imkan
yaradan kәnd vә xidmәt mәrkәzlәri, vәtәndaşlara
yaşadıqları әrazidә göstәrilәn sәyyar xidmәtlәr,
nümunәvi tәsәrrüfat vә ailә tәsәrrüfatı layihәlәri,
habelә Ağbulaq turizm istirahәt bölgәsi kimi
muxtar respublikaya mәxsus olan sosial vә biz -
nesyönümlü innovasiyalar orijinal ideyası vә
yüksәk sәmәrәliliyi ilә seçilir.

Azad sahibkarlıq fәaliyyәtinin geniş vüsәt al -
dığı muxtar respublikada yerli ehtiyatlar he -
sabına müxtәlif növdә sәnaye mәhsulları isteh -
salının tәşkili, aqrar sektorda emal sәnayesinin
genişlәndirilmәsi, sosial xidmәt sahәlәrindә ki -
çik vә orta sahibkarlığın daha da güc lәn dirilmәsi
öz bәhrәsini vermәkdәdir. Belәliklә, sadala -
dığımız sahәlәr üzrә hәyata keçirilәn işlәr muxtar
respublikanın  bütövlükdә sosial-iqtisadi sahә -
lәrinin inkişafının innovativ vә kreativ im kan -
larla sürәtli şәkildә inkişafını bir daha sübut edir.

Nәticә. Fikrimizcә, Azәrbaycanda vә onun
ayrılmaz tәrkib hissәsi olan Naxçıvan Muxtar
Respublikasında müasir innovasiya siyasәtinin
davam etdirilmәsi ölkәnin iqtisadi inkişafına

Qeyd: * 2023-cü ilin yanvar-noyabr ayları

müsbәt tәsir edir. Lakin bu sahәdә beynәlxalq
tәcrübә nәzәrә alınmaqla iqtisadi siyasәtin
davam etdirilmәsi zәruridir. İnkişaf etmiş ölkә -
lәrin tәcrübәsi onu göstәrir ki, innovasiya tәlәb -
lәrinә müvafiq olan borc vәsaitlәrinin cәlb edil -
mәsi forması istiqrazların buraxılmasıdır. On -
ların xarakterik cәhәti uzunmüddәtli tәdavül
dövrünün (bir neçә on il) olmasıdır. İddia etmәk
olar ki, baxılan proseslәr üçün istiqraz borcları
әsasında maliyyәlәşdirmә daha üstün tutulur.
Mәsәlәn, bu tәcrübәnin ölkәmizdә dә tәtbiqini
daha mәqsәdәuyğun hesab etmәk olar. Ümu miy -
yәtlә, maliyyә resurslarının cәlb edilmәsinin
növbәti forması xarici mәnbәlәr hesabına şәxsi
kapitalın artırılmasıdır. Belә forma, xüsusilә
yüksәk reputasiyaya vә şöhrәtә malik olan, artıq
çoxdan ölkәmizdә fәaliyyәt göstәrәn müәssisәlәr
üçün vacibdir. Onlar sәhmlәri emissiya etmәk vә
bunun hesabına da öz kapitalını artırmaq im -
kanlarına malikdirlәr. Belәliklә, tәhlildәn dә gö -
ründüyü kimi, yaxın perspektiv dövr әrzindә in -
novasiya siyasәtinin davam etdirilmәsi zәruri vә
mәqәsәdәuyğundur.

N.Mehbaliyev
Innovative socio-economic development

and its application directions in Nakhchivan
Autonomous Republic

Abstract
In the article, the socio-economic deve -

lopment of the Nakhchivan Autonomous Re -
public was discussed, the impact mechanism of
the application of innovations in the measures
implemented to ensure the sustainability of the
economy in the autonomous republic, the further
improvement of infrastructure and social ser -
vices, and the improvement of the popu lation's
employment and financial well-being was re -
vealed and analyzed.

Н.Мехбалиев
Направления применения иннова цион -

ного социально-эконо мического развития
в Нахчыванской Автономной Республике

Аннотация
В статье рассматривается социально-эко -

номическое развитие Нахчыванской Авто -
номной Республики, а также раскрывается и
анализируется механизм воздействия внедре -
ния инноваций на принимаемые меры по
обеспечению устойчивости эконо мичес кого
развития автономной республики, даль ней -
шему совершенствованию инфрас трук туры и
социальных услуг, повышению зан я тости и
материального благосостояния на селения.

